SENTENZA TAS-17.12.2009 — KAWZA C-227/08
SENTENZA TAL-QORTI TAL-GUSTIZZJA (L-Ewwel Awla)
17 ta’ Dicembru 2009 *

Fil-Kawza C-227/08,

li ghandha bhala suggett talba ghal decizjoni preliminari skont I-Artikolu 234 KE,
imressqa mill-Audiencia Provincial de Salamanca (Spanja), permezz ta’ decizjoni tal-
20 ta’ Mejju 2008, li waslet fil-Qorti tal-Gustizzja fis-26 ta’ Mejju 2008, fil-proceduri

Eva Martin Martin

VS

EDP Editores, SL,

IL-QORTI TAL-GUSTIZZJA (L-Ewwel Awla),

komposta minn A. Tizzano (Relatur), bhala President tal-Ewwel Awla, A. Borg Barthet
u M. Ilesi¢, Imhallfin,

* Lingwa tal-kawza: I-Ispanjol.

Avukat Generali: V. Trstenjak,
Registratur: M. Ferreira, Amministratur Principali,

wara li rat il-pro¢edura bil-miktub u wara s-seduta tat-12 ta’ Marzu 2009,

wara li kkunsidrat l-osservazzjonijiet ipprezentati:

— ghal EDP Editores SL, minn J. M. Sanchez Garcia, avukat,

— ghall-Gvern Cek, minn M. Smolek, bhala agent,

— ghall-Gvern Spanjol, minn B. Plaza Cruz u J. Lépez-Medel Bascones, bhala agenti,

— ghall-Gvern Awstrijak, minn C. Pesendorfer, bhala agent,

— ghall-Kummissjoni Ewropea, minn R. Vidal Puig u W. Wils, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tas-
7 ta’ Mejju 20009,

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 4 tad-
Direttiva tal-Kunsill 85/557/KEE, tal-20 ta’ Dicembru 1985, biex thares lill-konsumatur
rigward kuntratti nnegozjati barra mill-lok tan-negozju (GU Edizzjoni Spe¢jali bil-
Malti, Kapitolu 15, Vol. 1, p. 262, iktar ’il quddiem id-“Direttiva”).

Din it-talba giet ipprezentata fil-kuntest ta’ kawza bejn EDP Editores SL (iktar ’il
quddiem “EDP”) u Eva Martin Martin wara li din tal-ahhar irrifjutat li tosserva l-obbligi
li kienet suggetta ghalihom wara li ffirmat kuntratt konkluz ma’ rapprezentant tal-EDP

f’darha.

II-kuntest guridiku

1l-legizlazzjoni Komunitarja

Ir-raba’ u s-sitt premessi tad-Direttiva jipprovdu:

“Billi 1-karatteristika specjali tal-kuntratti maghmula barra mill-uffi¢ju tan-negozjant
hija li bhala regola huwa n-negozjant li jibda n-negozjati ghall-kuntratt, li ghalih[om]

il-konsumatur ma jkunx lest jew li ma jeskludix; billi ta’ spiss il-konsumatur ma jkunx
jista’ jqabbel il-kwalita ta’ I-offerta ma’ offerti ohra; [...]

[...] I-konsumatur ghandu jinghata d-dritt li jhassar [ta’ xoljiment] tul perjodu ta’
ghallanqgas sebat ijiem biex ikun jista’ jivverifika 1-obbligazzjonijiet li johorgu mill-
kuntratt;

[...] ghandhom jittiehdu 1-mizuri xierqa biex jizguraw li I-konsumatur ikun informat
bil-miktub b’dan il-perjodu ta’ riflessjoni”

L-Artikolu 1(1) tad-Direttiva jipprovdi:

“Din id-Direttiva ghandha tghodd ghall-kuntratti li tahthom negozjant iforni
merkanzija jew servizzi lil konsumatur u li jsiru:

— wagqt xi Zjara minn xi negozjant:

i) fid-dar tal-konsumatur jew f’dik ta’ xi konsumatur iehor;

meta z-zjara ma ssirx fuq talba espressa tal-konsumatur.”

Skont 1-Artikolu 4 tad-Direttiva:

“Fil-kaz tat-transazzjonijiet li jagghu taht l-iskop ta’ I-Artikolu 1, in-negozjanti jridu
jaghtu lill-konsumaturi notifika bil-miktub tad-dritt taghhom li jhassru [li jxolju] fil-
perijodu stabilit fl-Artikolu 5, flimkien ma’ l-isem u l-indirizz ta’ xi persuna li jistghu
jezercitaw dak id-dritt kontriha.

Din in-notifika ghandu jkollha d-data fugha u jrid ikollha fiha dawk id-dettalji li
jippermettu li I-kuntratt ikun identifikat. Trid tinghata lill-konsumatur:

a) fil-kaz ta’ I-Artikolu 1(1), fil-hin li jkun sar il-kuntratt;

L-Istati Membri ghandhom jizguraw li 1-legislazzjoni nazzjonali taghhom tistabilixxi
mizuri xierqa ta’ protezzjoni ghall-konsumatur f’dawk il-kazi meta l-informazzoni
msemmija f’dan 1-Artikolu ma tinghatax.”

Skont 1-Artikolu 5 tad-Direttiva:

“1. Il-konsumatur ghandu jkollu d-dritt li jirrinunzja ghall-effetti tal-ftehim tieghu billi
jibghat avviz fi Zzmien perijodu ta’ mhux anqas minn sebat ijiem minn meta tkun waslet
lill-konsumatur in-notifika msemmija fl-Artikolu 4, skond il-procedura stabilita fil-ligi
nazzjonali. [...]

2. L-ghotja ta’ l-avviz ikollha l-effett li tholl lill-konsumatur minn kull obbligazzjoni li
gejja mill-kuntratt imhassar [xolt].”

L-Artikolu 8 ta’ din id-direttiva jipprovdi:

“Din id-Direttiva ma tipprojibix lill-Istati Membri milli jadottaw jew jizommu
dispozizzjonijiet li huma aktar favorevoli biex jipprotegu lill-konsumatur fil-qasam li
jkopru.”

1l-legizlazzjoni nazzjonali

I1-Ligi 26/1991, tal-21 ta’ Novembru 1991, dwar il-kuntratti konkluzi barra mil-lok tan-
negozju (BOE Nru 283, tas-26 ta’ Novembru 1991), tittrasponi d-direttiva fid-dritt
Spanjol.

L-Artikolu 3 ta’ din il-ligi jipprovdi:

“1. Il-kuntratt jew l-offerta kuntrattwali, imsemmijin fl-Artikolu 1, ghandhom jigu
fformalizzati bil-miktub, f’zewg kopji, flimkien ma’ dokument ta’ revoka, u ghandu
jkollhom data u I-firma tal-konsumatur.

2. Id-dokument tal-kuntratt ghandu jkun fih, bi kliem car ezatt taht l-ispazju rizervat
ghall-firma tal-konsumatur, referenza cara u preciza ghad-dritt tal-istess konsumatur li
jirrevoka l-kunsens tieghu kif ukoll ghall-kundizzjonijiet u I-konsegwenzi li jirrizultaw
mill-ezer¢izzju ta’ dan id-dritt.

3. Id-dokument ta’ revoka ghandu jkun fih, b’'mod ¢ar, il-kliem “dokument ta’ revoka” u
ghandu jindika l-isem u l-indirizz tal-persuna li jrid jintbaghat lilha, kif ukoll id-dettalji
li jippermettu li jigi identifikat il-kuntratt u 1-kontraenti.

4. Wara li jigi ffirmat, in-negozjant jew il-persuna li tagixxi f’ismu ghandu jaghti lill-
konsumatur wahda mill-kopji tal-kuntratt kif ukoll id-dokument ta’ revoka.

5. Huwa l-obbligu tan-negozjant li jipprova li l-obbligi li ghalihom jirreferi dan
1-Artikolu gew ezegwiti”

L-Artikolu 4 tal-Ligi 26/1991 jesponi l-konsegwenzi tan-nuqqas ta’ osservanza tal-
kundizzjonijiet elenkati fl-Artikolu 3 taghha u jipprovdi:

“Il-kuntratt konkluz jew l-offerta pprezentata bi ksur tal-kundizzjonijiet stabbiliti
fl-artikolu precedenti jista’ jigi annullat fuq talba tal-konsumatur.

In-negozjant ma jista’ fl-ebda kaz jinvoka n-nullita hlief jekk in-nuqqas huwa
imputabbli eskluzivament lill-konsumatur”.

Skont 1-Artikolu 9 ta’ din il-ligi:

“Il-konsumatur ma jistax jirrinunzja ghad-drittijiet moghtija b’din il-ligi. Madankollu,
il-klawzoli kuntrattwali li huma iktar favorevoli ghall-konsumatur ghandhom jitqiesu li
huma validi”.

Il-kawza principali u d-domanda preliminari

F1-20 ta’ Mejju 2003, E. Martin Martin iffirmat, f’darha, kuntratt ma’ rapprezentant tal-
impriza EDP li kellu bhala suggett I-akkwist ta’ hmistax-il ktieb, hames DVDs kif ukoll
DVD plejer. Dawn il-prodotti gew ikkunsinnati lilha fit-2 ta” Gunju 2003.

Peress li ma rcevietx il-hlas tal-merkanzija kkunsinnata, 1-EDP talbet lil Juzgado de
Primera Instancia Nru 1 de Salamanca tiftah proceduri ta’ ordni ta’ hlas kontra
E. Martin Martin, sabiex thallas l-ammont ta’ EUR 1861.52, flimkien mal-interessi legali
u spejjez.

Peress li I-konvenuta, permezz tad-decizjoni tal-14 ta’ Gunju 2007, giet ikkundannata
thallas is-somma mitluba, hija pprezentat appell quddiem 1-Audiencia Provincial de
Salamanca.

Fid-dec¢izjoni ta’ rinviju, l-Audiencia Provincial de Salamanca qieset, l-ewwel nett, li
l-kuntratt inkwistjoni jista’ jigi ddikjarat null sa fejn il-konvenuta ma gietx debitament
informata bid-dritt li tirrevoka 1-kunsens taghha f’terminu ta’ sebat ijiem mill-kunsinna
tal-merkanzija, kif ukoll bil-kundizzjonijiet u bil-konsegwenzi tal-ezercizzju ta’ dan
id-dritt. Madankollu, din il-qorti tirrileva li ebda motiv ta’ nullita ma gie invokat minn
E. Martin Martin, la quddiem il-qorti tal-ewwel istanza u lanqas fl-appell.

Issa, b’kunsiderazzjoni ghall-fatt li 1-Artikolu 4 tal-Ligi 26/1991 jezigi li jkun
il-konsumatur li jitlob 1-annullament tal-kuntratt konkluz bi ksur tal-kundizzjonijiet
stabbiliti fl-Artikolu 3 ta’ din il-ligi u li, fid-dritt Spanjol, il-proceduri civili huma
generalment irregolati mill-principju msejjah tad-“dispozittiv” (“de justicia rogada”), li
bis-sahha tieghu l-qorti ma tistax tevalwa ex officio l-fatti, il-provi u t-talbiet li ma
jkunux imgajma mill-partijiet, l-Audiencia Provincial de Salamanca tistaqgsi jekk, sabiex
tiddeciedi fuq appell mid-decizjoni tal-ewwel istanza, hija ghandhiex tiehu inkunsi-
derazzjoni biss il-motivi invokati fil-kuntest tal-proceduri tal-ewwel istanza u tal-
appell, jew jekk, min-naha l-ohra, id-dispozizzjonijiet tad-Direttiva jippermettuhiex
tiddeciedi ex officio dwar il-possibbilta ta’ nullita tal-kuntratt.

F'dawn i¢-¢irkustanzi, 1-Audiencia Provincial de Salamanca, iddecidiet li tissospendi
l-proceduri u li taghmel lill-Qorti tal-Gustizzja d-domanda preliminari li gejja:

“L-Artikolu 153 KE, flimkien mal-Artikoli 3 KE u 95 KE, kif ukoll mal-Artikolu 38 tal-
Karta tad-Drittijiet Fundamentali tal-Unjoni Ewropea [proklamata f’Nizza fis-
7 ta’ Dicembru 2000 (GU C 364, p. 1)], u mad-[Direttiva], b’'mod partikolari l-Artikolu 4
taghha, ghandu jigi interpretat fis-sens li jippermetti lill-qorti li quddiemha tressaq
appell minn sentenza moghtija fl-ewwel istanza, tiddikjara ex officio n-nullita ta’
kuntratt li jaga’ taht il-kamp ta’ applikazzjoni tad-direttiva msemmija iktar ’il fuq, meta
fl-ebda mument ma ntalbet din in-nullita mill-konsumatur konvenut, la fil-kuntest tal-
oppozizzjoni tieghu ghall-proceduri ghal ordni ta’ hlas fis-seduta u lanqas fl-appell?”

Fuq id-domanda preliminari

Permezz tad-domanda taghha, 1-Audiencia Provincial de Salamanca essenzjalment
tistagsi jekk 1-Artikolu 4 tad-Direttiva ghandux jigi interpretat fis-sens li jippermetti
qorti nazzjonali tirrileva ex officio 1-ksur ta’ din id-dispozizzjoni u tiddikjara n-nullita ta’
kuntratt li jaqa’ taht il-kamp ta’ applikazzjoni ta’ din id-direttiva peress li I-konsumatur
ma giex informat bid-dritt ta’ xoljiment tieghu, minkejja li din in-nullita fl-ebda
mument ma giet invokata mill-konsumatur quddiem il-qrati nazzjonali.

Sabiex tinghata risposta ghal din id-domanda, ghandu mill-bidu jitfakkar li d-dritt
Komunitarju ma jirrikjedix, fil-prin¢ipju, li 1-qrati nazzjonali jissollevaw ex officio motiv
ibbazat fuq il-ksur ta’ dispozizzjonijiet Komunitarji, meta l-ezami ta’ dan il-motiv
jobbligahom jmorru lil hinn mil-limiti tal-kawza ddefiniti mill-partijiet u billi jibbazaw
ruhhom fuq fatti u ¢irkustanzi differenti minn dawk li fughom il-parti li ghandha
interess li tapplika l-imsemmija dispozizzjonijiet ibbazat it-talba taghha (ara, f’dan
is-sens, b’'mod partikolari, is-sentenzi tal-14 ta’ Dicembru 1995, van Schijndel u van
Veen, C-430/93, Gabra p. I-4705, punt 22, kif ukoll tas-7 ta’ Gunju 2007, van der Weerd
et., C-222/05 sa C-225/05, Gabra p. 1-4233, punt 36).

Din il-limitazzjoni tas-setgha tal-qorti nazzjonali hija ggustifikata bil-principju li
jipprovdi li, l-inizjattiva ta’ process tappartjeni lill-partijiet u li, ghalhekk, il-qorti ma
tistax tagixxi ex officio hlief f’kazijiet eccezzjonali fejn l-interess pubbliku jehtieg
l-intervent taghha (ara s-sentenzi ¢¢itati van Schijndel u van Veen, punt 21, kif ukoll van
der Weerd et., punt 35).

Ghalhekk, ghandu jigi ddeterminat, l-ewwel nett, jekk id-dispozizzjoni Komunitarja
inkwistjoni fil-kawza principali, jigifieri l-Artikolu 4 tad-Direttiva, tistax tigi
kkunsidrata bhala li hija bbazata fuq tali interess pubbliku.

Fdan ir-rigward, ghandu jigi rrilevat li, kif jirrizulta b’'mod partikolari mir-raba’ u mill-
hames premessi, id-Direttiva ghandha l-ghan li tipprotegi lill-konsumatur kontra
r-riskju li jirrizulta mill-konkluzjoni ta’ kuntratti barra mil-lok tan-negozju (sentenza
tal-10 ta’ April 2008, Hamilton, C-412/06, Gabra p. 1-2383, punt 32), peress li dawn
il-kuntratti jikkaratterizzaw ruhhom mill-fatt li 1-inizjattiva tan-negozjati normalment
tirrizulta min-negozjant u li I-konsumatur b’ebda mod ma jkun ippreparat ghal tali
kuntratt billi, b’'mod partikolari, iqabbel il-prezz u l-kwalita tal-offerti differenti
disponibbli.

Huwa b’kunsiderazzjoni ghal tali zbilanc¢ li d-Direttiva tizgura l-protezzjoni tal-
konsumatur billi tistabbilixxi, qabel xejn, id-dritt ta’ xoljiment tal-kuntratt. Fil-fatt, tali
dritt huwa intiz prec¢izament li jikkumpensa l-izvantagg li jirrizulta ghal konsumatur
permezz ta’ kuntratti bieb-bieb barra mil-lok tan-negozju billi ttih il-possibbilta, matul
sebat ijiem jew inqas, li jevalwa l-obbligi li jirrizultaw mill-kuntratt (ara, f’dan is-sens,
is-sentenza Hamilton, iccitata iktar ’il fuq, punt 33).

Sabiex issahhah il-protezzjoni tal-konsumatur f’sitwazzjoni li ma jkunx gqieghed
jistenna, id-Direttiva tezigi, barra minn hekk, fl-Artikolu 4, li n-negozjant ghandu
jinforma bil-miktub lill-konsumatur bid-dritt li jhassar il-kuntratt kif ukoll bil-
kundizzonijiet u I-modalitajiet tal-ezercizzju li huwa suggett ghalihom tali dritt.

Fl-ahhar nett, mill-Artikolu 5(1) tad-Direttiva jirrizulta li t-terminu minimu ta’ sebat
ijiem ghandu jigi kkalkolat mill-mument li fih il-konsumatur irc¢ieva l-imsemmija
informazzjoni minghand in-negozjant. Din ir-regola hija dovuta ghall-fatt li, kif
ipprecizat il-Qorti tal-Gustizzja, jekk il-konsumatur ma jkollux gharfien tad-dritt ta’
xoljiment tal-kuntatt, huwa ma jkunx jista’ jezercita tali dritt (sentenza tat-
13 ta’ Dicembru 2001, Heininger, C-481/99, Gabra p. 1-9945, punt 45).

Fi kliem iehor, is-sistema ta’ protezzjoni stabbilita mid-Direttiva ma timplikax biss li
l-konsumatur, bhala 1-parti l-inqas b’sahhitha, jiddisponi mid-dritt li jxolji il-kuntratt,
izda wkoll ikollu gharfien tad-drittijiet tieghu billi jigi informat bihom bil-miktub.

Ghalhekk, ghandu jigi kkonstatat li 1-obbligu ta’ informazzjoni stabbilit fl-Artikolu 4
tad-Direttiva ghandu rwol ewlieni fl-istruttura generali taghha, u kif irrilevat 1-Avukat
Generali fil-punti 55 u 56 tal-konkluzjonijiet taghha, bhala garanzija essenzjali ta’
ezercizzju effettiv tad-dritt ta’ thassir, u ghalhekk, tal-effett utli tal-protezzjoni tal-
konsumaturi mixtieq mil-legizlatur Komunitarju.

Konsegwentement, tali dispozzjoni taqa’ taht l-interess pubbliku, li skont il-
gurisprudenza mfakkra fil-punt 20 tas-sentenza prezenti, jista’ jiggustifika intervent
pozittiv tal-qorti nazzjonali li ssib rimedju ghan-nuqqas ta’ bilan¢ li jezisti bejn
il-konsumatur u n-negozjant fil-kuntest tal-kuntratti konkluzi barra mil-lok tan-
negozju.

F’dawn il-kundizzjonijiet, ghandu jigi kkunsidrat li, f’kaz li I-konsumatur ma jkunx gie
indebitament informat bid-dritt ta’ revoka, il-qorti nazzjonali li tressqet il-kawza
quddiembha tista’ tirrileva ex officio 1-ksur tal-kundizzjonijiet stabbiliti mill-Artikolu 4
tad-Direttiva.

Filwaqt li gie stabbilit dan il-punt, sabiex tinghata risposta ghad-domanda maghmula
mill-Audiencia Provincial de Salamanca, huwa necessarju, it-tieni nett, li jinghataw
precizjonijiet fir-rigward tal-konsegwenzi li jistghu jirrizultaw minn tali ksur, u b’'mod
iktar specifiku, tal-possibbilta tal-qorti nazzjonali li tressqet il-kawza quddiemha li
tiddikjara null il-kuntratt konkluz bi ksur tal-obbligu inkwistjoni dwar 1-ghoti ta’
informazzjoni.

F'dan ir-rigward, il-Qorti tal-Gustizzja diga pprecizat li, jekk it-tielet paragrafu tal-
Artikolu 4 tad-Direttiva jaghti lill-Istati Membri r-responsabbilta li jirregolaw 1-effetti
ta’ ksur tal-obbligu ghal informazzjoni, il-qrati nazzjonali li quddiemhom titressaq
kawza bejn individwi, ghandhom, min-naha taghhom, jinterpretaw sa fejn possibbli
r-regoli kollha tad-dritt intern fid-dawl tat-test u tal-finalita tad-Direttiva sabiex jaslu
ghal soluzzjoni konformi mal-ghan mixtieq minnha (ara, b’mod partikolari, f’”dan
is-sens, is-sentenza tal-25 ta’ Ottubru 2005, Schulte, C-350/03, Gabra p. 1-9215,
punti 69, 71 u 102).

) o«

Fdan il-kuntest, ghandu jigi rrilevat, minn naha, li l-kuncett ta’ “mizuri xierqa ta’
protezzjoni ghall-konsumatur” li jirreferi ghalihom it-tielet paragrafu tal-Artikolu 4
tad-Direttiva jirrikonoxxi lill-awtoritajiet nazzjonali margni ta’ diskrezzjoni fir-rigward
tad-determinazzjoni tal-konsegwenzi li jirrizultaw minn nuqqas ta’ informazzjoni, sa
fejn din tkun ezercitata skont l-ghan tad-Direttiva sabiex tosserva l-protezzjoni
rikonoxxuta lill-konsumaturi f’kundizzjonijiet xierqa meta mqabbla mal-kundizzjoni-
jiet xierqa fir-rigward ta¢-cirkustanzi fil-kawza inkwistjoni.

Min-naha l-ohra, ghandu jitfakkar li d-Direttiva twettaq armonizzazzjoni minima sa
fejn, skont 1-Artikolu 8, din ma tipprekludix li I-Istati Membri jadottaw jew izommu
d-dispozizzjonijiet iktar favorevoli fil-qasam tal-protezzjoni tal-konsumaturi fil-qasam
kopert minnha (ara, f’dan is-sens, is-sentenza Hamilton, ic¢citata iktar il fuq, punt 48).

Fdawn il-kundizzjonijiet, mizura, bhal dik li tirreferi ghaliha l-qorti tar-rinviju, li
tikkonsisti fid-dikjarazzjoni ta’ nullita tal-kuntratt inkwistjoni, tista’ tigi kklassifikata

bhala “xierqa” skont lI-imsemmi paragrafu tal-Artikolu 4, inkwantu tippenalizza 1-ksur
ta’ obbligu li 1-osservanza tieghu, kif gie rrilevat fil-punti 26 u 27 tas-sentenza prezenti,
huwa essenzjali ghar-rieda tal-konsumatur u ghat-twettiq tal-livell ta’ protezzjoni
mixtieq mil-legizlatur Komunitarju.

Ghandu jigi pprecizat, fl-ahhar nett, li din il-konkluzjoni ma teskludix il-fatt li mizuri
ohra jistghu wkoll jizguraw l-imsemmi livell ta’ protezzjoni, bhal perezempiju,
id-dekorrenza mill-gdid tat-termini applikabbli fil-qasam ta’ xoljiment tal-kuntratt li
jippermetti lill-konsumatur jezercita d-dritt moghti lilu bl-Artikolu 5(1) tad-Direttiva.
Min-naha l-ohra, il-qorti nazzjonali tista’ wkoll tiehu inkunsiderazzjoni, f’certi
cirkustanzi, ir-rieda tal-konsumatur li ma jhassarx il-kuntratt inkwistjoni (ara,
banalogija, is-sentenza tal-4 ta’ Gunju 2009, Pannon GSM, C-243/08, Gabra
p. I-4713 punt 33).

Fid-dawl tal-kunsiderazzjonijiet kollha precedenti, ir-risposta li ghandha tinghata
ghad-domanda hija li 1-Artikolu 4 tad-Direttiva ma jipprekludix li qorti nazzjonali
tiddikjara ex officio n-nullita ta’ kuntratt li jaqa’ taht il-kamp ta’ applikazzjoni ta’ din
id-direttiva abbazi tal-fatt li I-konsumatur ma jkunx gie informat bid-dritt ta’ xoljiment
tieghu, minkejja li din in-nullita fl-ebda mument ma giet invokata mill-konsumatur
quddiem il-qrati nazzjonali kompetenti.

Fugq l-ispejjez

Peress li l-procedura ghandha, fir-rigward tal-partijiet fil-kawza prin¢ipali, in-natura ta’
kwistjoni mqajma quddiem il-qorti tar-rinviju, hija din il-qorti li tiddeciedi fuq
l-ispejjez. L-ispejjez sostnuti ghas-sottomissjoni tal-osservazzjonijiet lill-Qorti tal-
Gustizzja, barra dawk tal-imsemmija partijiet, ma jistghux jithallsu lura.

SENTENZA TAS-17.12.2009 — KAWZA C-227/08

Ghal dawn il-motivi, II-Qorti tal-Gustizzja (L-Ewwel Awla) taqta’ u tiddeciedi:

L-Artikolu 4 tad-Direttiva tal-Kunsill 85/557/KEE, tal-20 ta’ Dicembru 1985, biex
thares lill-konsumatur rigward kuntratti nnegozjati barra mill-lok tan-negozju,
ma jipprekludix li qorti nazzjonali tiddikjara ex officio n-nullita ta’ kuntratt li jaqa’
taht il-kamp ta’ applikazzjoni ta’ din id-direttiva abbazi tal-fatt li 1-konsumatur
ma jkunx gie informat bid-dritt ta’ xoljiment tieghu, minkejja li din in-nullita
fl-ebda mument ma giet invokata mill-konsumatur quddiem il-qrati nazzjonali
kompetenti.

Firem

